IDIQK-NKP(_) MIRIAM YE AARON
Numbers 12:1-16
OYOQHQ UKPEP-NKPQ 100

Eke Mkparawa
IKQ IBUOT: “Yak ebat ete, mbiowo eke etimde ekara edot akwa utip” (1 Nwed Timothy 5:17).

Edimek Moses

Ke usen emi Moses okokutde nte ikan asakde ke ikot ke Akwa akai-ikot Sinai, Abasi ama emek enye ndifiak nka
Egypt man okosiono ikot esie efep ke ufin. Ediwak ini ke oro ama ekebe, Abasi ama esidi ntiense ete ke ikot Moses
okoto Imo, ebe ke ediwak utibe-nkpo emi Moses ekesinamde. Moses ama afana ndika uto akwa utom oro, ete ke imo
inyeneke ukeme ndida ke iso Pharaoh ntin ikg. Abasi okoyom ndidon enye aka ikpon, edi ke enye eyirede afana ete
ke imo idikemeke nditin iko ke iso edidem. Abasi ama odoho ete ke akpana Aaron asaiia ye enye aka onyui etin iko
ke itie esie. Ikot emi Abasi okokotde Moses okokpon adana didie akan eke Aaron, koro Abasi okodohode ete ke
Moses ikpon ekenyene ndikop iko nto Imo, enye okonyun enyene nditeme Aaron se editifide. “Enye eyenyui odoho
ye mbio oro ono fi: ke ntre ke enye editie nte inua fo, afo edinyud etie nte Abasi on¢ enye’ Exodus 4:16). Kpa ye ke
ini Aaron akabarere edi akwa oku. Moses okosuk enyenyene unen oto Abasi ke nditeme enye se akpanamde.

Miriam Anditii ntifi-nnim-ike Aiiwan

Itifike ing nnyin ke iko Abasi ite ke Abasi ama okot Miriam, edi ke ini ndito Israel ema ekebe Ididuot Inyan, ndito
Egypt ema ekenyun etak ke udem oto nte inyan okotode ofuk mmo, mi ke ewut Miriam nte anditin ntin-nnim iko
afiwan; enye onyun okwo ikwo edikan: “Mbufo ekwo engo JEHOVAH, koro Enye okoiide; enye ekemen horse ye
andidoro-horse oduok ke inyan” (Exodus 15:20, 21). Ndien ke Micah 6:4, nnyin ikot ite “Nkom nkada mbufo ke ison
Egypt ndok, nnyun mfak mbufo nsio ke ufok ufin; nnyuii ndoin Moses ye Aaron ye Miriam, nte ebem mbufo iso.” Ke
ntre nnyin imofiok ite ke Abasi ama emek Miriam nko. Edi Moses okosuk edi andida Ndito Israel usun, onyui
enenere esik ekpere Abasi. Enye ama onyud odot se kpukpru owo ye ndito eka esie iban ye iren ekpekponode.

Ntainidem

Usen kiet, Aaron ye Miriam ema efre idaha mmo nte mme andiiwam Moses. Ntan-idem ama ebe oduk ke esit
mmg, mmg etofo ndisiono Moses eyen-eka mmeo ndo ke ntak iwan emi enye okodode. Abasi akanam itifike idiok
baba kiet idian edinam Moses, ke ntre ntak emi owo iba emi ekpesiode idem mmo enim ndikpe ikpe nno uto
osuhoridem owo Abasi emi? Nsuk-uyo mmo ekedi, ‘Nte ye Moses ikpofi ke Jehovah osuk odoho? Nte enye idohoke
ye nnyin iko?”

Mme owo esiwak nding ukem mfana oro ke ini mmo eyomde ndisiono okworo-iko mmo ndo. “Nte Abasi inyuii
idohoke ye nnyin iko?” “Nte nnyin fiko inyeneke Iko Abasi?’ “Nte nnyin inyene ndisuk ibuot nno se mme okworo-
iko etifide eno nnyin?”

Mmeo enyene lko Abasi, edi edieke mmo ekpetimde edungre enye sui-suii idigk-fikpo mmo akpayarade owut
mmo. Emi edi se Nwed Abasi etinde ete “Ekop uyo mme andida mbufo usufi, enyun esuk ibuot eno mme; koro mme
ekpemede eyom ufon ukpoi mbufo, nte mmeo emi enyenede ndine Abasi ibat; man mmo enam utom ke idara ekunam
ke mfuho” (Mme Hebrew 13:17). “Yak ebat ete, mbiowo eke etimde ekara edot akwa utip; akpan-akpan mmo emi
ekpade utom ke ukworo-iko ye ukpep-iikpo” (1Nwed Timothy 5:17).

Nsuhoridem Moses

Edi akpaniko ke Moses ama ayarade owut oto ke mme utibe-nkpo emi Abasi akadade ubok esie anam nte ke Abasi
okodon enye. Kpa ye oro, akananam enye ikohokede idem me ndiyom ukpono nno idemesie. Enye ama esinyime
ndikpa ke ibuot ndito Israel akan mmo nditak. Enye ama okpofi ndidu ke okure Pharaoh ebiet emi enye okpodunde
nte andida itie ubon ke Egypt, koro enye okoyomde ndiniwam ikot esie nsio ke ufin. Enye ama ada kpukpru se enye
ekenyenede ono ke ndinwam mmeo efen; edi ediwak ini, Ndito Israel ema esuk enye uyo. Idahemi mmo emi
ekenenerere ekpere enye ema emenere idem mmo ke ndisua enye. Edi akananam Moses iboroke mmo baba idiok iko
Kiet.

Moses ekedi owo emi enyenede ifure-ifure ido, ukem nte akwa Anditin ntin-nnim iko emi ekenyenede ndidi. Abasi
ama etin ono Moses usen kiet ete: “Nyenam prophet kiet, ebiet fi, adahada ke otu ndito-ete mmo, nyenyun nda iko mi
nsin enye ke inua” (Deuteronomy 18:18). Peter ama sofio ke usen Pentecost (Utom Mme Apostle 3:22) ete ke Jesus
ekedi Anditin ntifi-nnim iko oro. Nte nnyin imekeme ndikut ukem uwem ke ufot Moses ye Christ ke ukpep-iikpo

emi? Eketiii emi ebana Jesus, “Ke ini owo esufide Enye, Enye isunike mmo usiene, ke ini Enye ebede ke ndutuho,
Enye itinke iko ndighe; edi ayak iko Esie esin ke ubok Andikpe edinen ikpe’ (I Peter 2:23). Ndien kpa nte mbon ufok
Moses ekesioniode enye ndo, kpa ntre anditin ntin-nnim iko ama etin abafia Jesus fiko ete ke Enye eyekut ukut oto
ubok mmo emi enenerere ekpere Enye; “Kpa owo emi edide ufan mi, emi mbugtde idem mi ye enye, emi adiade udia
mi, ememen ukot etiga mi” (Psalm 41:9).

Abasi Ke Akpakpan Uton

Ekpedi nte Moses mikoboroke Miriam ye Aaron iko, Abasi okosuk akpakpai utoi. Enye ama ama Moses owo
ifure-ifure ido ye nsukidem. Ke ndo-ndo oro Abasi ama okot mmeo mbita ete edi ke Ataya, ke iso itie ikpe. Enye ama
etifi ono Miriam ye Aaron ete, “Moses owo Mi. . . .. enye edi owo akpaniko ke ofuri ufok mi.” Enye ikoyomke baba
owo kiet etin idiok iko adian enye.

Abasi ama anam anwana Miriam ye Aaron ete ke Moses ikedighe ikpikpu anditin ntifi-nnim iko. Mme Anditin
ntifi-nnim iko eken, Abasi ekesitin iko ono mmo ke ndap ye nkukut, edi ye Moses, Enye ama etin ye enye nte “ufan
ye ufan.” Abasi iko ama onyun ayarade ubofi Esie owut Moses akan owo efen ekededi. Ke oyoho ikaba Moses
odokde aka ke obot ndibo Ibet, ubon Abasi ama odoro enye ke idem tutu mme owo ikemeke ndise enye ke ini enye
osuhorede edi, ibohoke tutu enye ofuk iso esie. Mmo ema efiok kpukpru oro. Ntre Abasi ama obup ete, “mbufo
enam nana didie mifeheke ndisuk owo mi Moses uyo.”

Abasi ke esese nti mme okworo-iko Esie, onyui ebiere ikpe ono owo ekededi emi editrede ndikpono mmo ke usuii
kiet ekededi. Mme okworo-iko emi enimde Edisana Nwed Abasi Ibom ke akpaniko ye kpukpru ukpep-nkpo eke
edude ke esit, edi Abasi ekemek onyui okot, ndien edieke nnyin isukde mme uyo, nnyin isuk uyo ye Abasi. Mmo
eyeboro Abasi ebania se mmo ekpepde, edi, edi itie nnyin ndikpono iko mme nnyui ndomo ndiiwam mmo ke nsuk-
ibuot. Nnyin inyene ndikpono mmo ke ima, “kabana utom mmo” (1Nwed Thessalonica 5:12, 13).

Mmo eke esukde mme andida mmo usun uyo, iditreke ndibo ufen. Ubiere-ikpe emi Abasi okonode Miriam ekedi
udono akpa-mfia. Nso uto enyene ndik udong! Eyedianare enye ekpon kpukpru mmeo emi enye akamade. MKkpa esik
sufi-sun ekpere oto ke udono akpa-mfia, Ndien owo emi uto udoiio emi anamde enyene nditie ikpoii me ye mmo emi
edonode ukem udono oro. Ke ini owo efen asafiade ekpere, enye enyene ndifiori ete, “Edidehe, edidehe.” Nte oro
ikedighe utibe ufen ino idigk-fikpo nsuk-uyo Miriam ye Aaron?

Erikabare Esit

Mmo ema esosop ekabare esit, Aaron onyui ebefie Moses ndiboii akam mbana Miriam. Enye osuhore idem esie
onyuf okot Moses, “Obofi mi.” Aaron ama ofiok ete ke imo imanam ndisime ke erikere nte ke imo ye Moses idi
ukem, enye ama ebefie Moses emi enye ekesinde ke ndek ete oboi akam ong imo.

Moses ama enyene spirit Christ emi anamde enye kpukpru ini enyene mbom abana owo. Enye ikodohoke Miriam
ite, “Afo omodot ufen emi.” Edi enye ama ofiori okot Abasi ete mbok, “Nam udono okure enye ndien.” Enye ama
enefiere obon akam emi ke ofuri esit esie ndien Abasi ama oborg. Kpa ntre ini kiet ekededi emi nnyin ikabarede esit
ikpori mme idiok-fikpo inyun idohode Jesus ite ke imatua fikpofiok, Enye eyesosop eyet mmo kpukpru efep onyun
anam nnyin isana.

Ekedi ata enyene ndik idiok-iikpo ke Miriam ye Aaron ekenam; okposuk edi nte Abasi ekenyenede mbom onyui
oborode akam Moses, Enye ama odoho ete ke ana nte esio enye efep enim ke edem nna tutu usen itiaba ebe koro enye
edehede ke ntak udono akpa-mfia. Nte ibet mmo ekedide, edieke ete okokde eyenanwan esie etap ke iso ndiwut ikpo
esuene, ana enye edi edidehe ke usen itiaba. Kere bana nte idigk-inkpo Miriam okokponde, nte ikpanaha enye edi
edidehe ke adafnia ini oro? Edi ema ekok Miriam, ndien ke ini emi ekenimde ama ekem, enye ekeme nditofio ntak
nkada itie esie ke ebiet nna Ndito Israel. Ntem ke ekewut mme anam-idiok-ikpo emi ekekabarede esit ebana idiok-
nkpo emi mmo ekenamde mbom.

MME MBUME
Anie ekedi ada-usud Israel?
Enye ekenyene didie edimek esie?
Nso itie ke Miriam ye Aaron ekenyene?
Nso ikedi idiok-nkpo Miriam ye Aaron?
Abasi oyom nnyin inam nso ye mme okworo-iko nnyin?
Nso ikotibe ing Miriam ke ntak idiok-nkpo esie?
Nte Moses ama obiom enye ikpe? Nso ke Moses akanam ong enye?
Nnyin inam didie ifiok ite ke Miriam ye Aaron ema ekabare esit?

